
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

খুন না চুরি।

প্রথম পরিচ্ছেদ।

 সন্ধ্যা উত্তীর্ণ হইয়া গিয়াছে। হাতের কাজ শেষ করিয়া অফিস-ঘরে বসিয়া আছি, এমন সময়ে পশ্চিমদেশীয় একজন ভদ্রলোক আমার সম্মুখে আসিয়া নমস্কার করতঃ একখানি পত্র দিলেন। পত্রখানি গ্রহণ করিয়া দেখিলাম, উহা আমারই উপরিতন কর্ম্মচারীর লেখা। খুলিয়া পাঠ করিলাম। ভবানীপুর পদ্মপুকুর রোডে খুন হইয়াছে, আমাকে তখনই পত্রবাহকের সহিত তাহার তদ্বির করিতে যাইতে হইবে।

 কোন কথা জিজ্ঞানা না করিয়া আমি দাঁড়াইয়া উঠিলাম। আগন্তুক আমার অভিপ্রায় বুঝতে পারিয়া পরম আপ্যায়িত হইয়া বলিলেন, “আসুন মহাশয়! আমি ধনে প্রাণে মারা গেলাম। সকল কথা গাড়ীতেই শুনিতে পাইবেন।”

 দ্বিরুক্তি না করিয়া আমি তাঁহার সঙ্গে সঙ্গে ঘরের বাহির হইলাম। ফটকের সম্মুখেই তাঁহার গাড়ী ছিল, উভয়েই সে গাড়ীতে উঠিলাম। কোচমান শকট চালনা করিল।

		 এই পাতা শেষ সম্পাদিত হয়েছে ০৫:৩০টার সময়, ২৯ ডিসেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

